
І. ТЛУМАЧАЛЬНАЯ ЗАПІСКА
Навучальны прадмет выкладаецца з улікам разнастайных ведаў, набытых студэнтамі ў час вывучэння гісторыі міжнародных адносін, асноў дыпламатычнай службы, шэрагу спецкурсаў, якія тэматычна і храналагічна звязаны са знешняй палітыкай Рэспублікі Беларусь. 

Мэтай вучэбнай дысцыпліны “Знешняя палітыка Рэспублікі Беларусь” з’яўляецца сістэматызаванае выкладанне і вывучэнне працэсаў станаўлення знешняй палітыкі Рэспублікі Беларусь, пачынаючы з 1990-1991 гг. і заканчваючы сённяшнім днём. 

У лекцыйным курсе разглядаюцца тэмы, якія прысвечаны набыццю незалежнасці і выхаду Рэспублікі Беларусь на міжнародную арэну, канстытуцыйна-прававым і навукова-тэарэтычным асновам беларускай знешняй палітыкі, адносінам беларускага грамадства да афіцыйнага знешнепалітычнага курсу і альтэрнатыўных знешнепалітычных праектаў. Асвятляюцца асноўныя накірункі знешняй палітыкі незалежнай Беларусі на двух- і шматбаковым узроўні. Асобная ўвага надаецца вывучэнню праблем еўрапейскай бяспекі і супрацоўніцтва і адносінам да іх з боку Беларусі.

Задачамі дадзенай вучэбнай дысцыпліны з’яўляюцца:

· авалоданне студэнтамі асновамі навуковых ведаў у галіне знешняй палітыкі Рэспублікі Беларусь; 
· азнаямленне іх з галоўнымі навуковымі і тэарэтычнымі падыходамі, якія напрацаваны айчыннай і замежнай навукай;
· вывучэнне гістарычнага вопыту станаўлення знешняй палітыкі Рэспублікі Беларусь, яе дасягненняў і недахопаў, аб’ектыўных і суб’ектыўных цяжкасцей у планаванні і рэалізацыі. 
Знешняя палітыка Рэспублікі Беларусь ажыццяўлялася на падставе Канстытуцыі Рэспублікі Беларусь, Канцэпцыі нацыянальнай бяспекі ад 1995 і 2001 гг., Ваеннай дактрыны ад 1992 і 2002 гг., Закона “Аб зацвярджэнні Асноўных кірункаў унутранай і знешняй палітыкі Рэспублікі Беларусь” ад 14 лістапада 2005 г., іншых дакументаў, прынятых Вярхоўным Саветам і Нацыянальным Сходам Рэспублікі Беларусь, якія рэгулявалі дзейнасць дзяржаўных органаў улады у сферы знешняй палітыкі, а таксама агульнапрызнаных прынцыпаў і норм міжнароднага права, зафіксаваных у Статуце ААН, Хельсінкскім Заключным Акце, Парыжскай хартыі для новай Еўропы і іншых дакументах АБСЕ.

У пачатку XXI ст. сфарміраваліся асноўныя прынцыпы беларускай знешняй палітыкі, да якіх адносіліся: адпаведнасць знешнепалітычных мэт нацыянальным рэсурсам; прыярытэт агульнапрызнаных прынцыпаў і норм міжнароднага права; развіццё ўсебаковага супрацоўніцтва з замежнымі дзяржавамі і міжнароднымі арганізацыямі; добраахвотнасць уваходжання і ўдзелу ў міждзяржаўных утварэннях; адданасць палітыцы паслядоўнай дэмілітарызацыі міжнародных адносін; адсутнасць тэрытарыяльных прэтэнзій да памежных дзяржаў і непрызнанне тэрытарыяльных прэтэнзій да Рэспублікі Беларусь. Стратэгічнымі мэтамі знешняй палітыкі Беларусі з’яўляліся: абарона суверэнітэту і незалежнасці дзяржавы; абарона інтарэсаў грамадзян, грамадства і дзяржавы; захаванне без’ядзернага статуса; набыццё абвешчанага ў Канстытуцыі нейтральнага статуса.

Сярод асноўных задач беларускай знешняй палітыкі выдзяляліся такія як: стварэнне знешніх умоў для павышэння добрабыту народа, умацавання палітычнага, эканамічнага, культурнага і духоўнага патэнцыяла дзяржавы; раўнапраўная інтэграцыя Беларусі ў сусветную палітычную, эканамічную, навуковую, культурную і інфармацыйную прастору; садзейнічанне пабудове стабільнага,. справядлівага, дэмакратычнага мірапарадку, заснаванага на прынцыпах міжнароднага права; фарміраванне добрасуседскіх адносін з памежнымі дзяржавамі; абарона правоў і інтарэсаў грамадзян за мяжой. 

Асноўнымі прыярытэтнымі напрамкамі знешняй палітыкі Рэспублікі Беларусь з’яўляліся: развіццё ўзаемавыгадных адносін з Расійскай Федэрацыяй; развіццё стабільных адносін з Еўрапейскім Саюзам і дзяржавамі – яго ўдзельніцамі; умацаванне супрацоўніцтва з дзяржавамі СНД; удзел у Еўразійскім эканамічным супольніцтве; падтрыманне і развіццё сяброўскіх адносін з суседнімі дзяржавамі; развіццё раўнапраўных адносін з ЗША; развіццё ўзаемавыгаднага супрацоўніцтва з дзяржавамі Азіі (у першую чаргу з Кітаем, Індыяй, Японіяй), арабскага свету, Афрыкі; павышэнне ўзроўню палітычнага і эканамічнага супрацоўніцтва з краінамі Лацінскай Амерыкі; садзейнічанне ўмацаванню кансалідуючай ролі ААН на глабальным і рэгіянальным узроўнях; ўдзел Беларусі ў шматбаковым супрацоўніцтве ў якасці фактара інтэграцыі краіны ў сусветнае супольніцтва; развіццё шматбаковага супрацоўніцтва па пытаннях міжнароднай бяспекі і раззбраення, прадухілення і ліквідацыі надзвычайных сітуацый, ліквідацыі наступстваў на Чарнобыльскай АЭС; супрацоўніцтва з НАТО па пытаннях мер даверу і бяспекі ў ваеннай сферы, забеспячэнне еўрапейскай бяспекі і стабільнасці, барацьбы з тэрарызмам, нелегальнай міграцыяй, аховы граніц, нацыянальнай бяспекі; падтрыманне асноўных падыходаў Руху недалучэння да праблем усеагульнай і рэгіянальнай бяспекі, да выраўнання базавых умоў развіцця краін незалежна ад іх эканамічнага патэнцыялу.
Па завяршэнні курса студэнт павінен ведаць:

· базавыя прынцыпы знешняй палітыкі Беларусі, 
· яе канстытуцыйна-прававыя асновы, 
· асноўныя кірункі і прыярытэты, 
· асаблівасці адносін з асобнымі дзяржавамі і міжнароднымі арганізацыямі. 
Студэнт павінен валодаць:

· навыкамі аналізу знешнепалітычных дакументаў і матэрыялаў, асобных падзей, з’яў і працэсаў у міжнароднай сферы, 
· сістэматызаваць і параўноўваць іх, 
· ажыццяўляць знешнепалітычны аналіз міжнароднай дзейнасці Беларусі і іншых дзяржаў.

Выкладанне дадзенай дысцыпліны ажыццяўляецца ў форме лекцый, семінарскіх заняткаў, кантрольна-самастойнай працы і завяршаецца здачай экзамена.

ІІ. УЗОРНЫ ТЭМАТЫЧНЫ ПЛАН 
	№ 
	Т  э  м  а
	Колькасць

гадзiн
	

	п/п
	
	лекцый
	семiнар
	усяго

	1
	Набыццё незалежнасці. Выхад Рэспублікі Беларусь 

на міжнародную арэну
	3
	
	3

	2
	Канстытуцыйна-прававая і навукова-канцэптуальныя асновы беларускай знешняй палітыкі
	3
	2
	5

	 3
	Беларусь і праблемы еўрапейскай бяспекі
	2
	2
	4

	 4
	Беларуска-расійскія адносіны
	3
	2
	5

	5
	Адносіны Беларусі з краінамі СНД і суседнімі дзяржавамі
	3
	2
	5

	6
	Адносіны Беларусі з краінамі Захаду і азіяцка-ціхаакіянскага рэгіёна
	2
	4
	6

	7
	Рэспубліка Беларусь і міжнародныя арганізацыі
	2
	2
	4

	8
	Беларускае грамадства і знешняя палітыка


	2
	
	2

	Усяго
	20
	14
	34
	


ІІІ. ЗМЕСТ ВУЧЭБНАГА МАТЭРЫЯЛУ
Мэты, задачы і структура курса «Знешняя палітыка Рэспублікі Беларусь». Сувязь курса з іншымі дысцыплінамі міжнароднага профілю. Перыядызацыя знешняй палітыкі Рэспублікі Беларусь. 

Характарыстыка крыніц і літаратуры па прадмету. Стан навуковых  айчынных і замежных даследаванняў па знешняй палітыцы суверэннай Беларусі.

Тэарэтыка-метадалагічныя і грамадска-палітычныя падыходы да вывучэння знешнепалітычнай дзейнасці Рэспублікі Беларусь і выкладання дысцыпліны перад студэнтамі беларускіх ВНУ.

Т э м а 1. НАБЫЦЦЁ НЕЗАЛЕЖНАСЦІ. ВЫХАД РЭСПУБЛІКІ БЕЛАРУСЬ НА МІЖНАРОДНУЮ АРЭНУ

Становішча ў Беларусі і Савецкім Саюзе на рубяжы 80--90-х гадоў. Нарастанне дэзінтэграцыйных працэсаў на прасторах СССР. Дэкларацыя аб дзяржаўным суверэнітэце Беларускай ССР ад 27 ліпеня 1990 г. і яе знешнепалітычны аналіз. Нарастанне элементаў самастойнасці ў знешнепалітычнай актыўнасці рэспублікі. Заява Прэзідыума Вярхоўнага Савета БССР аб прыналежнасці Вільні і Віленская краю. Праблема адносін з Польшчай. Заканадаўчае замацаванне суверэнітэта Беларусі пасля жнівеньскага путчу 1991 г. Заява Вярхоўнага Савета Рэспублікі Беларусь “Аб прынцыпах знешнепалітычнай дзейнасці Рэспублікі Беларусь” ад 2 кастрычніка 1991 г. Прамова міністра замежных спраў П.К.Краўчанкі на 46-й сесіі Генгеральнай Асамблеі ААН (кастрычнік 1991 г.) – першая спроба вызначэння знешнепалітычных прыярытэтаў Рэспублікі Беларусь. Беларусь і новаагароўскі працэс. Белавежскія пагадненні, спыненне існавання СССР і стварэнне СНД.

Усеагульнае міжнароднае прызнанне Рэспублікі Беларусь, усталяванне дыпламатычных адносін з дзяржавамі свету. Пашырэнне ўдзелу незалежнай Беларусі ў сістэме рэгіянальных і ўніверсальных міжнародных арганізацый. Новы статус краіны ў арганізацыях сістэмы ААН.

Т э м а 2. КАНСТЫТУЦЫЙНА-ПРАВАВАЯ 

І НАВУКОВА-КАНЦЭПТУАЛЬНЫЯ АСНОВЫ 

БЕЛАРУСКАЙ ЗНЕШНЯЙ ПАЛІТЫКІ

Характарыстыка дзяржаўна-прававой базы Рэспублікі Беларусь у галіне знешняй палітыкі. Знешнепалітычныя пытанні ў дзейнасці і рашэннях Вярхоўнага Савета, Нацыянальнага Сходу, Прэзідэнта і Урада Рэспублікі Беларусь. Канстытуцыя Рэспублікі Беларусь 1994 г. аб мэтах, задачах і прынцыпах знешняй палітыкі дзяржавы. 

Праблемы распрацоўкі і прыняцця канцэпцыі знешняй палітыкі Рэспублікі Беларусь. Закон Рэспублікі Беларусь “Аб зацвярджэнні Асноўных кірункаў унутранай і знешняй палітыкі Рэспублікі Беларусь” ад 14 лістапада 2005 г.

Знешнепалітычныя аспекты Ваеннай дактрыны (1992 і 2002 гг.) Канцэпцыі нацыянальнай бяспекі (1995 і 2001 гг.) Рэспублікі Беларусь. Праблемы вызначэння і рэалізацыі нацыянальна-дзяржаўных інтарэсаў Беларусі. 

Фарміраванне знешнепалітычнага механізма беларускай дзяржавы і яго перабудова паводле новай рэдакцыі Канстытуцыі Рэспублікі Беларусь (1996 г.). Роля МЗС у каардынацыі знешнепалітычнай дзейнасці органаў дзяржаўнай улады і грамадскіх арганізацый. Знешнеэканамічныя сувязі і асаблівасці беларускай эканамічнай дыпламатыі. Міжнародныя культурныя сувязі і асаблівасці беларускай культурнай дыпламатыі.

Знешнепалітычныя погляды і падыходы кіраўнікоў беларускай дзяржавы (С. Шушкевіч, В. Кебіч, А. Лукашэнка і інш.). Прэзідэнт Рэспублікі Беларусь А. Лукашэнка аб кірунках, прыярытэтах, стыле і метадах рэалізацыі беларускай знешняй палітыкі.

Т э м а 3. БЕЛАРУСЬ І ПРАБЛЕМЫ ЕЎРАПЕЙСКАЙ БЯСПЕКІ

Геапалітычнае і геастратэгічнае становішча Беларусі пасля дасягнення незалежнасці. Праблемы бяспекі і супрацоўніцтва ў рэгіёне Цэнтральнай і Усходняй Еўропы.

Канстытуцыйныя палажэнні аб бяз’ядзерным і нейтральным статусе Беларусі, іх эвалюцыя ў другой палове 1990-х гадоў.

Беларуская ініцыятыва аб стварэнні бяз’ядзернай прасторы ў Цэнтральнай і Усходняй Еўропе. Яе вылучэнне і мадыфікацыя, дзейнасць беларускай дыпламатыі па рэалізацыі ініцыятывы.

Беларусь і ядзерная спадчына былога СССР. Палітыка краіны ў галіне ядзернага раззбраення. Далучэнне да міжнародных пагадненняў аб стратэгічных узбраеннях і нераспаўсюджванні ядзернай зброі. Вывад з тэрыторыі Беларусі тактычных і стратэгічных ядзерных ракет. 

Беларусь і іншыя міжнародныя пагадненні ў галіне раззбраення і кантроля над узбраеннямі. Праблемы выканання Дагавора аб скарачэнні звычайных узброеных сіл і ўзбраенняў у Еўропе.

Пазіцыя кіраўніцтва краіны адносна пашырэння НАТО на Усход і яе эвалюцыя ў бок прагматызму. Беларусь і пытанні ўступлення ў альянс Польшчы і краін Балтыі. Сумесныя беларуска-расійскія мерапрыемствы па ўмацаванні абароназдольнасці заходніх рубяжоў Саюза Беларусі і Расіі.

Беларускія прапановы ў АБСЕ. Мемарандум 1994 г. аб гарантыях бяспекі Рэспублікі Беларусь. «Беларускае пытанне» на Лісабонскім і Стамбульскім самітах АБСЕ. Беларуская канцэпцыя еўрапейскай бяспекі.

Т э м а 4. БЕЛАРУСКА-РАСІЙСКІЯ АДНОСІНЫ

Перыядызацыя міждзяржаўных адносін паміж Рэспублікай Беларусь і Расійскай Федэрацыяй. Беларуска-расійскія адносіны ў 1990-першай палове 1994 гг. Няўдача з Дагаворам аб аб’яднанні грашовых сістэм. Дагавор аб сяброўстве, супрацоўніцтве і добрасуседстве 1995 г.– аснова міждзяржаўных беларуска-расійскіх адносін.

Інтэграцыйная палітыка прэзідэнта А. Лукашэнкі. Дагаворы аб стварэнні Супольніцтва, Саюза і Саюзнай дзяржавы паміж Беларуссю і Расіяй. Аб’яднанне з Расіяй і праблемы захавання суверэнітэта Беларусі. Грамадска-палітычная дыскусія ў беларускім грамадстве аб стане і перспектывах адносін з Расіяй.

Гандлёва-эканамічныя сувязі: дасягненні і праблемы развіцця. Праблемы ўвядзення адзінай грашовай адзінкі, функцыянавання мытнага саюза, паставак расійскіх энэрганосьбітаў у Беларусь. Развіццё сувязей Беларусі з расійскімі рэгіёнамі. Культурнае і гуманітарнае супрацоўніцтва. Інфармацыйныя войны і праблемы збалансаванасці камунікацыйных патокаў. Фактар дыяспары ў беларуска-расійскіх адносінах. Ваенна-палітычнае і ваенна-тэхнічнае супрацоўніцтва паміж дзвюмя краінамі. Фарміраванне і ажыцццяўленне ўзгодненай знешняй і ваеннай палітыкі.

Новыя моманты ў расійска-беларускіх адносінах пасля прыхода да ўлады прэзідэнта РФ В. Пуціна. Міжнародныя аспекты беларуска-расійскай інтэграцыі.

Т э м а 5. АДНОСІНЫ БЕЛАРУСІ З КРАІНАМІ СНД 

І СУСЕДНІМІ ДЗЯРЖАВАМІ

Рэспубліка Беларусь і шматбаковае супрацоўніцтва ў рамках СНД. Удзел у працы каардынуючых органаў Садружнасці. Падпісанне і ратыфікацыя найбольш важных дакументаў СНД. Далучэнне да Дагавора аб калектыўнай бяспецы. Заява А. Лукашэнкі аб праблемах і перспектывах развіцця СНД (лістапад 1997 г.). Беларускія прапановы аб павышэнні эфектыўнасці Садружнасці. Беларусь і стварэнне зоны свабоднага гандлю дзяржаў-удзельнікаў СНД. Стварэнне і дзейнасць Еўраазіяцкай эканамічнай супольнасці. Развіццё двухбаковага супрацоўніцтва з краінамі СНД.

Палітычныя і эканамічныя адносіны з Літвой, Латвіяй, Украінай, Польшчай, іх фарміраванне і развіццё. Палітычныя дагаворы і Дагаворы аб дзяржаўнай мяжы з суседнімі дзяржавамі. Канцэпцыя стварэння вакол Беларусі «пояса добрасуседства». Дасягненні і праблемы ў адносінах Беларусі з суседзямі.

Т э м а 6. АДНОСІНЫ БЕЛАРУСІ З КРАІНАМІ ЗАХАДУ 

І АЗІЯЦКА-ЦІХААКІЯНСКАГА РЭГІЁНА

Усталяванне дыпламатычных адносін з вядучымі краінамі Захаду.

Наладжванне і развіццё сувязей з дзяржавамі Цэнтральнай і Заходняй Еўропы. Беларуска-германскія адносіны. Пагаршэнне адносін Беларусі з заходнееўрапейскімі краінамі ў другой палове 1990 х гадоў. Дынаміка гандлёва-эканамічных сувязей з краінамі Еўрапейскага Саюза. Сувязі з краінамі Паўднёва-Усходняй Еўропы. 

Адносіны Рэспублікі Беларусь з ЗША. Паступальнае развіццё адносін у першай палове 1990-х гадоў. Абмен візітамі на вышэйшым узроўні. Пагаршэнне беларуска-амерыканскіх адносін і праблемы іх нармалізацыі. Сувязі Беларусі з краінамі Паўночнай, Цэнтральнай і Паўднёвай Амерыкі.

Усталяванне дыпламатычных адносін з дзяржавамі Азіяцка-Ціхаакіянскага рэгіёна. Беларуска-кітайскія адносіны. Развіццё сувязей з Індыяй, Японіяй, В’етнамам, Іракам, Іранам і іншымі азіяцкімі краінамі. Адносіны Рэспублікі Беларусь з дзяржавамі Афрыкі і Арабскага Усходу. Развіццё гандлёва-эканамічных сувязей з краінамі рэгіёна. Ацэнка прыярытэтаў развіцця адносін Беларусі з замежнымі дзяржавамі. Асаблівасці беларускай двухбаковай дыпламатыі.

Т э м а 7. РЭСПУБЛІКА БЕЛАРУСЬ І МІЖНАРОДНЫЯ АРГАНІЗАЦЫІ
Уваходжанне Беларусі ў сістэму еўрапейскіх і ўніверсальных міжнародных арганізацый.

Удзел у дзейнасці АБСЕ, праца місій АБСЕ ў Беларусі. Праблемы развіцця адносін з Еўрапейскім Саюзам і Саветам Еўропы. Рашэнні “еўрапейскай тройкі” -- АБСЕ, Еўрасаюза і Савета Еўропы па «беларускім пытанні». Прыняцце краіны ў Центральна-Еўрапейскую ініцыятыву. “Беларускае пытанне” як еўрапейскай праблема.

Узаемаадносіны паміж Рэспублікай Беларусь і НАТО. Падпісанне Беларуссю праграм супрацоўніцтва з альянсам.

Уступленне Рэспублікі Беларусь у Рух недалучэння. Удзел дэлегацыі Вярхоўнага Савета і Нацыянальнага Сходу ў Міжпарламенцкім Саюзе.

Новая роля і статус Беларусі ў арганізацыях сістэмы ААН. Пастаноўка праблемы Чарнобыля на форуме нацый. Пазіцыя краіны ў ААН па пытаннях падтрымання міру і міжнароднай бяспекі, у тым ліку па Іраку, Косаўскаму канфлікту, барацьбе з міжнародным тэрарызмам. Уклад у працэс раззбраення. Удзел у эканамічнай і сацыяльнай актыўнасці ААН. 

Удзел Беларусі і працы спецыялізаваных устаноў ААН. Праграмы супрацоўніцтва з ЮНЕСКО, СААЗ, МАГАТЭ. Адносіны і супрацоўніцтва з МВФ і Сусветным Банкам. Праблемы адносін з Міжнароднай Арганізацыяй Працы. Пытанне аб уступленні Рэспублікі Беларусь у Сусветную Гандлёвую Арганізацыю. Асаблівасці шматбаковай дыпламатыі Беларусі.

Т э м а 8. БЕЛАРУСКАЕ ГРАМАДСТВА І ЗНЕШНЯЯ ПАЛІТЫКА
Знешнепалітычныя праграмы і ўстаноўкі палітычных партый і грамадскіх рухаў Беларусі на этапе фарміравання шматпартыйнай сістэмы. Знешнепалітычныя канцэпцыі партый-антаганістаў: Беларускага народнага фронту і Партыі камуністаў Беларусі. Лозунг «Вяртанне ў Еўропу» супраць патрабавання аднаўлення СССР.

Эвалюцыя палітычнай сістэмы ў другой палове 1990-х гадоў і яе ўплыў на знешнепалітычныя падыходы партый і рухаў. Палітычная апазіцыя, яе знешнепалітычныя арыентацыі і дзейнасць. Грамадска-палітычная барацьба ў краіне па пытаннях інтэграцыі Беларусі з Расіяй.

Знешнеплітычныя наступствы лістападаўскага рэферэндума 1996 г. Рэакцыя міжнароднага супольніцтва на канстытуцыйна-палітычны крызіс у Беларусі. Праблема прызнання паўнамоцтваў Вярхоўнага Савета і Нацыянальнага Сходу ў міжнародных арганізацыях (АБСЕ і Савеце Еўропы).

Беларуская дыяспара, яе роля і месца ў знешнепалітычных планах і дзейнасці беларускай дзяржавы. Раскол беларускіх замежных арганізацый і суполак адносна падзеяў на Бацькаўшчыне. Новая беларуская палітычная эміграцыя. Рада БНР і падзеі ў Беларусі. Узаемасувязь барацьбы за незалежнасць з імкненнем да дэмакратыі ў гісторыі суверэннай Рэспублікі Беларусь.

IV. ІНФАРМАЦЫЙНА-МЕТАДЫЧНАЯ ЧАСТКА
4.1. Спіс рэкамендаванай літаратуры і 

ўзорныя планы семінарскіх заняткаў

Т э м а 1. КАНСТЫТУЦЫЙНА-ПРАВАВАЯ І КАНЦЭПТУАЛЬНЫЯ АСНОВЫ БЕЛАРУСКАЙ ЗНЕШНЯЙ ПАЛІТЫКІ

1.  Канстытуцыя Рэспублікі Беларусь аб мэтах, задачах і прынцыпах знешняй палітыкі дзяржавы.

2.  Праблемы распрацоўкі і прыняцця канцэпцыі знешняй палітыкі Рэспублікі Беларусь.

3.  Знешнепалітычныя погляды і падыходы кіраўнікоў беларускай дзяржавы ў 1990-1994 гг.

4.  Прэзідэнт Рэспублікі Беларусь А. Лукашэнка аб кірунках, прыярытэтах, стыле і метадах беларускай знешняй палітыкі.

5.  Фарміраванне знешнепалітычнага механізма дзяржавы і яго перабудова паводле новай рэдакцыі Канстытуцыі 1996 г.

6.  Роля МЗС у каардынацыі знешнепалітычнай дзейнасці дзяржаўных органаў і недзяржаўных арганізацый.

Тэмы рэфератаў

1. Знешнеэканамічныя сувязі і асаблівасці беларускай эканамічнай дыпламатыі.

2. Міжнародныя культурныя сувязі і асаблівасці беларускай культурнай дыпламатыі.

Т э м а 2. БЕЛАРУСЬ І ПРАБЛЕМЫ ЕЎРАПЕЙСКАЙ БЯСПЕКІ

1.  Беларуская ініцыятыва аб стварэнні бяз’ядзерўнай прасторы ў Цэнтральнай і Усходняй Еўропе.

2.  Палітыка краіны ў галіне ядзернай бяспекі.

3.  Далучэнне Беларусі да міжнародных пагадненняў у галіне раззбраення.

4.  Пазіцыя беларускага кіраўніцтва адносна пашырэння НАТО на Усход.

5.  Беларуская канцэпцыя еўрапейскай бяспекі.

Тэмы рэфератаў

1. Геапалітычнае становішча Беларусі пасля дасягнення незалежнасці.

Т э м а 3. БЕЛАРУСКА-РАСІЙСКІЯ АДНОСІНЫ

1.  Беларуска-расійскія адносіны ў 1990-першай палове 1994 гг.

2.  Інтэграцыйная палітыка прэзідэнта А. Лукашэнкі (1994—1999 гг.).
3.  Беларуска-расійскія адносіны ў 2000—2008 гг.
4.  Гандлёва-эканамічныя сувязі: дасягненні і праблемы.

5.  Ваенна-палітычнае супрацоўніцтва. Каардынацыя знешняй палітыкі.

6.  Міжнародныя аспекты беларуска-расійскай інтэграцыі.

Тэмы рэфератаў

1. Культурныя сувязі і інфармацыйныя войны.

Т э м а 4. АДНОСІНЫ БЕЛАРУСІ З КРАІНАМІ СНД 

І СУСЕДНІМІ ДЗЯРЖАВАМІ

1.  Уклад Рэспублікі Беларусь у развіццё шматбаковага і двухбаковага супрацоўніцтва краін СНД.

2.  Беларуска-ўкраінскія адносіны.

3.  Беларуска-польскія адносіны.

4.  Беларуска-літоўскія адносіны.

5.  Беларуска-латвійскія адносіны.

Т э м а 5. АДНОСІНЫ БЕЛАРУСІ З КРАІНАМІ ЗАХАДУ 

І АЗІЯЦКА-ЦІХААКІЯНСКАГА РЭГІЁНА

1. Сувязі з дзяржавамі Цэнтральнай і Заходняй Еўропы.

2.  Беларуска-германскія адносіны.

3.  Адносіны Рэспублікі Беларусь з ЗША і праблемы іх нармалізацыі.

4.  Беларуска-кітайскія адносіны.

5.  Развіццё сувязей з краінамі азіяцка-ціхаакіянскага рэгіёна.

Тэмы рэфератаў
1. Адносіны Беларусі з дзяржавамі Паўднёва-Усходняй Еўропы.

2. Адносіны Беларусі з дзяржавамі Арабскага Усходу.
3. Адносіны Беларусві з дзяржавамі Лацінскай Аамерыкі.

Т э м а 6. РЭСПУБЛІКА БЕЛАРУСЬ І МІЖНАРОДНЫЯ АРГАНІЗАЦЫІ

1.  Беларусь і АБСЕ.

2.  Адносіны Беларусі з Еўрапейскім Саюзам. 

3.  Рэспубліка Беларусь і Савет Еўропы. 

4.  Узаемаадносіны паміж Рэспублікай Беларусь і НАТО.

5.  Беларусь і пытанні забеспячэння міру, бяспекі і раззбраення ў ААН.

6.  Удзел краіны ў эканамічнай і сацыяльнай актыўнасці ААН.

Тэмы рэфератаў

1.  Удзел Беларусі ў працы спецыялізаваных устаноў ААН.
2. Удзел Беларусі ў працы іншых міжнародных арганізацый. 

3. Удзел Беларусі ў Руху недалучэння.

4.3. Кантрольныя пытанні да экзамена для студэнтаў спецыяльнасці “міжнародныя адносіны”

1. Ад Дэкларацыі аб дзяржаўным суверэнітэце да Белавежскіх пагадненняў: знешнепалітычныя аспекты ўмацавання суверэнітэта Беларусі.

2. Пашырэнне самастойнасці ў знешнепалітычнай дзейнасці рэспублікі ў канцы 1980- х -- 1991 гг.

3. Знешнепалітычная дыскусія ў Беларусі ў канцы 80-х – пачатку 90-х гг. 

4. Усеагульнае міжнароднае прызнанне Рэспублікі Беларусь.

5. Дзяржаўна-прававая база Рэспублікі Беларусь у галіне знешняй палітыкі.

6. Канстытуцыя Рэспублікі Беларусь аб мэтах, задачах і прынцыпах знешняй палітыкі дзяржавы. Знешнепалітычныя паўнамоцтвы вышэйшых органаў дзяржаўнай улады.

7. Праблемы распрацоўкі і прыняцця канцэпцыі знешняй палітыкі Рэспублікі Беларусь.

8. Прэзідэнт Рэспублікі Беларусь А. Лукашэнка аб кірунках, прыярытэтах, стыле і метадах беларускай знешняй палітыкі і дыпламатыі.

9. Знешнепалітычны механізм беларускай дзяржавы.

10. Геапалітычнае становішча Беларусі пасля дасягнення незалежнасці.

11. Беларуская ініцыятыва аб стварэнні бяз’ядзернай прасторы ў Цэнтральнай і Усходняй Еўропе.

12. Палітыка Беларусі ў галіне ядзернай бяспекі і кантроля над узбраеннямі.

13. Беларуска-расійскія адносіны ў 1990- 1994 гг.

14. Інтэграцыйная палітыка прэзідэнта А. Лукашэнкі ў 1995—1999 гг.

15. Беларуска-расійскія адносіны ў пачатку ХХІ ст.

16. Рэспубліка Беларусь і СНД.

17. Беларуска-ўкраінскія адносіны.

18. Беларуска-польскія адносіны.

19. Беларуска-літоўскія адносіны.

20. Беларуска-латвійскія адносіны.

21. Адносіны Беларусі з дзяржавамі Цэнтральнай і Паўднёва-Усходняй   Еўропы (былымі сацыялістычнымі краінамі).

22. Адносіны Беларусі з дзяржавамі Заходняй Еўропы.

23. Беларуска-германскія адносіны.

24. Адносіны Рэспублікі Беларусь з ЗША і праблемы іх нармалізацыі.

25. Беларуска-кітайскія адносіны.

26. Развіццё адносін Беларусі з краінамі Азіі.

27. Развіццё адносін Беларусі з краінамі Афрыкі і Лацінскай Амерыкі..

28. Рэспубліка Беларусь і АБСЕ (1990-я гады).

29. Рэспубліка Беларусь і АБСЕ (пачатак ХХІ ст.).

30. Адносіны Беларусі з Еўрапейскім Саюзам.

31. Адносіны Беларусі з Саветам Еўропы і Цэнтральна-Еўрапейскай ініцыятывай.

32. Узаемаадносіны паміж Рэспублікай Беларусь і НАТО.

33. Беларусь і пытанні забеспячэння міру, міжнароднай бяспекі і раззбраення ў ААН.

34. Удзел краіны ў эканамічнай, сацыяльнай і гуманітарнай  актыўнасці ААН.

